भारत सरकार
रेल मंत्रालय
राज्य सभा
06.03.2020 के
अतारांकित प्रश्न सं. 1903 का उत्तर
उर्वरक रेक पोइन्ट्स का आधुनिकीकरण
1903. श्रीमती सरोजिनी हेम्ब्रमः 
क्या रेल मंत्री यह बताने की कृपा करेंगे किः
(क) 
विगत दो वर्षों के दौरान विभिन्न राज्यों, विशेष रूप से ओडिशा, झारखंड और बिहार में आवश्यक अवसंरचना से लैस स्थापित किए गए नए उर्वरक रेक पोइन्ट्स की संख्या कितनी है;

(ख) 
क्या सरकार मौजूदा रेक पोइन्ट्स को आवश्यक सुविधाओं और अवसंरचना से लैस करने के लिए इनके आधुनिकीकरण तथा नवीनीकरण संबंधी प्रस्तावों पर विचार कर रही है;

(ग) 
यदि हां, तो तत्संबंधी ब्यौरा क्या है; और
(घ) 
यदि नहीं, तो इसके क्या कारण हैं?

उत्तर
रेल और वाणिज्‍य एवं उद्योग मंत्री (श्री पीयूष गोयल)
(क): भारतीय रेल के ओडिशा, झारखंड और बिहार सहित विभिन्‍न राज्‍यों में उर्वरक की सम्‍हलाई के लिए आवश्‍यक अवसंरचना के साथ कुल 908 रेक प्‍वाइंट हैं। मांग और परिचालनिक व्‍यवहार्यता के आधार पर भारतीय रेल पर नए रेक प्‍वाइंट खोलना एक सतत् प्रक्रिया है। 
विगत दो वर्षों में, बिहार राज्‍य में सात नए रेक प्‍वाइंट, ओडिशा राज्‍य में तीन नए रेक प्‍वाइंट और झारखंड राज्‍य में एक रेक प्‍वाइंट खोला गया है।    
(ख) और (ग): देश में रेक प्‍वाइंट का आधुनिकीकरण/नवीनीकरण आवश्‍यकता आधारित चालू प्रक्रिया है, जो वाणिज्यिक औचित्‍य, परिचालनिक आवश्‍यकता, तकनीकी व्‍यवहार्यता और संसाधनों की उपलब्‍धता पर निर्भर करती है। 1,975 करोड़ रु. की लागत पर रेक प्‍वाइंट सुधार के 60 कार्य स्‍वीकृत किए गए हैं। इन 60 कार्यों में से, 31 कार्यों को पूरा कर लिया गया है और अन्‍य कार्य निष्‍पादन के विभिन्‍न चरणों में हैं।  
(घ): प्रश्‍न नहीं उठता। 

